
 «Հանրակրթության մասին» Հայաստանի Հանրապետության օրենքի 29-րդ հոդվածի 1-ին մասի 6-րդ և Հայաստանի Հանրապետության կառավարության 2014 թվականի հունվարի 9-ի N 10-Ն որոշման N 1 հավելվածի 53-րդ կետերին համապատասխան` Հայաստանի Հանրապետության կառավարությունը որոշում է.
1.Հայաստանի Հանրապետության  կառավարության 2010 թվականի մարտի 4-ի <<Պետական հանրակրթական ուսումնական հաստատության տնօրենի ընտրության (նշանակման) կարգը հաստատելու մասին>> N 319-Ն որոշման հավելվածում (այսուհետ` հավելված) կատարել հետևյալ փոփոխությունները և լրացումը`                                                                                                 
1) 2-րդ կետի 2-րդ ենթակետում <<եռօրյա ժամկետում>> բառերը  փոխարինել  <<երեք աշխատանքային օրվա ընթացքում>> բառերով.

2) 4-րդ կետում <<եռօրյա ժամկետում>> բառերը  փոխարինել  <<երեք աշխատանքային օրվա ընթացքում>> բառերով, <<հնգօրյա ժամկետում>> բառերը փոխարինել <<հինգ աշխատանքային օրվա ընթացքում>> բառերով.

3) 7-րդ կետում <<ոչ շուտ, քան երրորդ և ոչ ուշ, քան հինգերորդ աշխատանքային օրը>> բառերը փոխարինել <<յոթերորդ աշխատանքային օրը>> բառերով: 
4) 14-րդ կետը շարադրել նոր խմբագրությամբ. 

<<14. Մրցույթի, այդ թվում` հետաձգված, անցկացման վերաբերյալ խորհրդի նախագահը կամ նախագահին փոխարինող խորհրդի անդամը մեկ աշխատանքային օրվա ընթացքում գրավոր դիմում է նախարարություն` ներկայացուցչի մասնակցությունն ապահովելու համար` նշելով մրցույթի անցկացման օրը, ժամը և վայրը,  միաժամանակ այդ մասին տեղեկացնելով նաև խորհրդի բացակա անդամներին, հավակնորդներին, լիազոր մարմնին: Ժամկետը հաշվարկվում է նախարարությունում մուտքագրմանը հաջորդող օրվանից>>:

4) ուժը կորցրած ճանաչել 15-րդ կետը.
5) 18-րդ կետը շարադրել նոր խմբագրությամբ. 
<<18. Խորհրդի որոշմամբ մրցույթը հետաձգվում է մեկ անգամ և ոչ ավելի, քան հինգ աշխատանքային օրով, եթե խորհրդի նիստն իրավազոր չէ:
Եթե հավակնորդների թիվը մեկն է նա և չի ներկայացել մրցույթի, ապա հայտարարվում է նոր մրցույթ` սույն կարգի համաձայն:>>.

6) հավելվածը լրացնել նոր` 18.1-րդ կետով, հետևյալ բովանդակությամբ. 

<<18.1. 18-րդ կետի 1-ին ենթակետով հետաձգված խորհրդի նիստը  իրավազոր չլինելու և հավակնորդների թիվը մեկից ավելի լինելու դեպքում, խորհուրդը (կամ լիազորված մարմինը)  երեք աշխատանքային օրվա ընթացքում տվյալ հաստատատության մարզային ենթակայության դեպքում Հայաստանի Հանրապետության փոխվարչապետին, իսկ Երևանի քաղաքապետարանի ենթակայության դեպքում` Երևանի քաղաքապետին է ներկայացնում խորհրդի նիստի արձանագրության և տնօրենի պաշտոնի հավակնորդների անձնական գործերի պատճենները:>>.

7) ուժը կորցրած ճանաչել 19-րդ կետը.

8) ուժը կորցրած ճանաչել 23-րդ կետը.
9) 24-րդ կետը շարադրել նոր խմբագրությամբ.

 << 24.Խորհուրդն անցկացնում է հարցազրույց, որի ընթացքում հավակնորդին տրվում են հարցեր տվյալ հավակնորդի ներկայացրած զարգացման ծրագրից:>>:

10) 28-րդ կետը շարադրել նոր խմբագրությամբ.

<<28. Եթե մրցույթին մասնակցելու համար դիմել է մեկ հավակնորդ և մրցույթում հաղթող չի ճանաչվել, ապա կրկնակի քվեարկություն չի անցկացվում և, սույն կարգի համաձայն, հայտարարվում է նոր մրցույթ:

Եթե հավակնորդների թիվը երկուսն է, և տնօրեն չի ընտրվում, կրկնակի քվեարկություն չի անցկացվում և խորհուրդը երեք աշխատանքային օրվա ընթացքում տվյալ հաստատատության մարզային ենթակայության դեպքում Հայաստանի Հանրապետության փոխվարչապետին, իսկ Երևանի քաղաքապետարանի ենթակայության դեպքում` Երևանի քաղաքապետին է ներկայացնում խորհրդի նիստի արձանագրության և տնօրենի պաշտոնի հավակնորդների անձնական գործերի պատճենները:

Հավակնորդների թիվը 3 և ավելի լինելու դեպքում, երբ տնօրեն չի ընտրվում, նույն օրվա ընթացքում անցկացվում է կրկնակի քվեարկություն: Կրկնակի քվեարկությանը  մասնակցում են առավելագույն <<կողմ>> ձայներ ստացած 2 հավակնորդները: Եթե բոլոր հավակնորդները հավաքել են նույն քանակությամբ ձայներ, կրկնակի քվեարկությանը մասնակցում են բոլոր հավակնորդները: Կրկնակի քվեարկությամբ ևս տնօրեն չընտրվելու դեպքում հաստատության խորհուրդը երեք աշխատանքային օրվա ընթացքում տվյալ հաստատատության մարզային ենթակայության դեպքում Հայաստանի Հանրապետության փոխվարչապետին, իսկ Երևանի քաղաքապետարանի ենթակայության դեպքում` Երևանի քաղաքապետին է ներկայացնում խորհրդի նիստի արձանագրության և տնօրենի պաշտոնի` կրկնակի քվեարկության փուլ անցած հավակնորդների անձնական գործերի պատճենները:>>.

11) 28.1-րդ կետը շարադրել նոր խմբագրությամբ.

<<28.1 Սույն կարգի 18.1 և 28-րդ կետերով նախատեսված դեպքերում ներկայացված փաստաթղթերի հիման վրա, 5 աշխատանքային օրվա ընթացքում, տվյալ հաստատատության մարզային ենթակայության դեպքում Հայաստանի Հանրապետության փոխվարչապետը լիազորված մարմնի ղեկավարին գրությամբ առաջարկում է  հավակնորդներից որևէ մեկի թեկնածությունը` օրենքով սահմանված կարգով աշխատանքային պայմանագիր կնքելու համար: Տվյալ հաստատության` Երևանի քաղաքապետարանի ենթակայության դեպքում Երևանի քաղաքապետը հավակնորդներից որևէ մեկի հետ օրենքով սահմանված կարգով կնքում է աշխատանքային պայմանագիր: Ընտրության արդյունքների մասին նախարարությունը գրությամբ տեղեկացնում է կառավարման խորհրդին` հավակնորդներին պատշաճ կերպով տեղյակ պահելու համար>>.

12) 29-րդ կետը շարադրել նոր խմբագրությամբ.

<<29. Մրցույթի արդյունքները չեղյալ են ճանաչվում` 

1) դատական կարգով կամ 

2) Ներկայացուցչի բացասական եզրակացության կամ լիազորված մարմնի կամ հավակնորդի կամ խորհրդի անդամի կողմից մրցույթի անցկացման ընթացակարգի վերաբերյալ Հայաստանի Հանրապետության կրթության և գիտության նախարարին ուղղված գրավոր բողոքի ուսումնասիրության համար Հայաստանի Հանրապետության կրթության և գիտության նախարարի հրամանով ձևավորված հանձնաժողովի եզրակացության հիման վրա` լիազորված մարմնի կողմից:>>,
13) 30-րդ կետը շարադրել նոր խմբագրությամբ.

<<30. Հանձնաժողովը ձևավորվում է` բողոքը նախարարություն մուտքագրվելուց հետո` 5 աշխատանքային օրվա ընթացքում: 
1) Հանձնաժողովի կազմում ընդգրկվում են Հայաստանի Հանրապետության կրթության և գիտության նախարարության, լիազորված մարմնի մասնագետները և տեղական ինքնակառավարման մարմնի լիազոր ներկայացուցիչը` առնվազն 3 անդամ: Հանձնաժողովի կազմը հաստատելու համար նախարարությունը դիմում է համապատասխան մարմիններին`  3 աշխատանքային օրվա ընթացքում թեկնածու առաջադրելու համար:
2) Հանձնաժողովն իր ուսումնասիրության արդյունքների մասին գրավոր եզրակացություն է ներկայացնում Հայաստանի Հանրապետության կրթության և գիտության նախարարին` հանձնաժողովը ձևավորելուց հետո յոթ աշխատանքային օրվա ընթացքում: Հանձնաժողովի եզրակացության հետ համաձայն չլինելու դեպքում հանձնաժողովի անդամը կարող է ներկայացնել հատուկ կարծիք, որը ներկայացվում է եզրակացության հետ միասին: >>:
14) ուժը կորցրած ճանաչել 32-րդ և 33-րդ կետերը. 
15) 34-րդ կետը շարադրել նոր խմբագրությամբ.

<<34. Լիազորված մարմինն ընտրված տնօրենի կամ սույն կարգի 18.1-րդ և 28.1-րդ կետերի համաձայն առաջարկված թեկնածուի հետ 10 աշխատանքային օրվա ընթացքում կնքում է աշխատանքային պայմանագիր` 5 տարի ժամկետով:>>:
2. Սույն որոշումը ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ կրթության և գիտության նախարար Արմեն Աշոտյան

ՀԻՄՆԱՎՈՐՈՒՄ

 ՀՀ կառավարության 2010 թվականի մարտի 4-ի N 319-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի ընդունման

1. Իրավական ակտի անհրաժեշտությունը 
ՀՀ կառավարության 2010 թվականի մարտի 4-ի N 319-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման ընդունման անհրաժեշտությունը բխում է ՀՀ կառավարության 2014 թվականի հունվարի 9-ի N 10-Ն որոշմամբ հաստատված Հայաստանի Հանրապետության կառավարության 2014 թվականի գործունեության միջոցառումների ծրագրից և պայմանավորված է ոլորտում իրականացվող բարեփոխումներով և օրենսդրական դաշտի բարելավման անհրաժեշտությամբ: 
     1.1. Կարգավորման հարաբերությունների ներկա վիճակը և առկա խնդիրները
Գործող իրավական ակտի կիրառման արդյունքում պետական հանրակրթական ուսումնական հաստատության տնօրենի ընտրության գործընթացում առանձին դրույթներ որոշակի խոչընդոտներ են առաջացնում բնականոն գործընթացի կազմակերպման համար, մասնավորապես, արհեստականորեն կրկնակի մրցույթի անցկացման, ժամկետների հաշվարկման, մրցույթների հետաձգման հարցում:

   1.2.Առկա խնդիրների առաջարկվող լուծումները
Գործող իրավական ակտում փոփոխություններ կատարելու միջոցով հնարավոր կլինի հստակեցնել որոշակի դրույթներ, կանոնակարգել կրկնակի մրցույթների, սահմանված ժամկետների, առանձին իրավահարաբերությունների հարցերը:

2. Կարգավորման առարկան
Հանրակրթության համակարգում ղեկավար կադրերի ընտրության գործում ռացիոնալ քաղաքականության ապահովում, կոռուպցիոն ռիսկի նվազեցում և հրապարակայնության ապահովում:

3. Իրավական ակտի կիրառման դեպքում ակնկալվող արդյունքը
1. Պետական հանրակրթական ուսումնական հաստատության տնօրենի ընտրության (նշա​նակման) գործում իրավահարաբերությունների հստակեցում, կոռուպցիոն ռիսկի նվազեցում:
Տեղեկանք

Նախագծի ընդունմամբ պետական կամ տեղական ինքնակառավարման մարմինների բյուջեներում եկամուտների և ծախսերի էական փոփոխություն չի առաջանա:
ԱՄՓՈՓԱԹԵՐԹ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
ԴԻՏՈՂՈՒԹՅՈՒՆՆԵՐԻ ԵՎ  ԱՌԱՋԱՐԿՈՒԹՅՈՒՆՆԵՐԻ 

	Հ/Հ
	Առաջարկության հեղինակը, գրության համարը,գրության համարը


	Առաջարկության ,դիտողության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1. 
	ՀՀ Նախագահի աշխատակազմ
	1. 3-րդ ենթակետից առաջարկում ենք հանել «Մրցույթը նշանակվում է Փաստաթղթերի ընդունման ավարտից հետո» բառերից հետո» բառերը այն համապատասխանեցնելով «Իրավական ակտերի մասին» ՀՀ օրենքի 70-րդ հոդվածին։
2. 4-րդ ենթակետն իմաստային շարահյուսական առումով հստակեցնելու նպատակով առաջարկում ենք խմբագրել, հաշվի առնելով, որ ժամկետները պետք է հաշվարկվեն ոչ թե դիմումի ընդունման պահից, այլ հաջորդ օրվանից։
3. 10-րդ ենթակետի 4-րդ պարբերության 4-րդ նախադասությունում «տնօրենի պաշտոնի» բառերից հետո առաջարկում ենք լրացնել «կրկնակի քվեարկության վաւլ անցած» բառերը հաշվի առնելով այն հանգամանքը, որ նախարարը տնօրենի թեկնածություն կարոդ է առաջադրել միայն կրկնակի քվեարկության վտւլ անցած հավակնորդների կազմից։
4.11-րդ ենթակետում
· առաջարկում ենք ապահովել տերմինների միասնականությունը գործող կարգում և առաջարկվող նախագծում, քանի որ, օրինակ գործող կարգի համաձայն ՀՀ կրթության ն գիտության նախարարությունը միաժամանակ նշված է ն որպես «լիազորված մարմին» (2֊ յպ կետի 1-ին ենթակետ), ե որպես «կրթության կառավարման պետական լիազորված մարմին» (6.1 կետ), ե բացի այդ գործող կարգի 19-րդ կետում նշված է նան «լիազորված պետական մարմին» հասկացությունը.

· հաշվի առնելով այն հանգամանքը, որ հավակնորդներից միայն մեկին է առաջարկվելու  աշխատանքային   պայմանագիր   կնքել   առաջարկում   ենք  սահմանել
համապատասխան ընթացակարգ մյուս հավակնորդներին (ում անձնական գործերի պատճեններն ոպարկվեչ է նախարարություն) ընտրության վերջնական արդյունքների մասին տեղյակ պահելու վերաբերյալ։
5. 13-րդ ենթակետում առաջարկում ենք հստակեցնել բողոքարկման հանձնաժողովում ընդգրկվելիք անդամների թիվը (ըաո տարբեր գերատեսչությունների), քանի որ դա կարող է վճռորոշ նշանակություն ունենալ հանձնաժողովի կողմից նախարարին ներկայացվելիք գրավոր եզրակացության բովանդակության և անաչառության մասով, ինչպես նաև ամրագրել հանձնաժողովի անդամի կողմից հատուկ կարծիք ներկայացնելու իրավունքը։
6.15-րդ ենթակետում առաջարկում ենք «պետք է կնքի» բառերը վերախմբագրել հաշվի առնելով այն, որ օրինակ Երևանի քաղաքապետի որպես լիազորված մարմին հանդես գալու դեպքում վերջինիս համար օրենքով նման պարտականություն սահմանված:
	1. Ընդունվել է:

2. Ընդունվել է:

3. Ընդունվել է:

4. Չի ընդունվել:

Կարգում ՀՀ կրթության և գիտության նախարարությունը հանդես է գալիս և որպես լիազորված մարմին, և որպես կրթության կառավարման պետական լիազորված մարմին: Ինչ վերաբերում է <<լիրազորված պետական մարմին>> արտահայտությանը, ապա այն առկա է միայն գործող կարգի 19-րդ կետում, որն էլ ներկայացված նախագծով չեղյալ է ճանաչվում:
Ընդունվել է:

5. Ընդունվել է:

6. Ընդունվել է:
	

	2.
	ՀՀ կառավարության աշխատակազմ
	1.Նախագծի 1-ին կետի 8-րդ ենթակետով՝ խորհուրդն անցկացնում է հարցազրույց, որի ընթացքում հավակնորդին տրվում են հարցեր իր ներկայացրած զագացման ծրագրից: Գործող կարգով նրան տրվում է 5 հարց՝ ՀՀ կրթության և գիտության նախարարության սահմանած և հրապարակած հարցաշարից, իսկ առաջարկվող փոփոխությունը անորոշ է և կոռուպցիոն ռիսկեր է պարունակում: 

2. Նախագծի 1-ին կետի 10-րդ ենթակետում պարզ չէ նախարարը լիազոր մարմնի ղեկավարին ինչպես է ներկայացնելու հավակնորդներից որևէ մեկի թեկնածությունը: 

3.Գործող կարգի 30-րդ կետը ավելի հստակ է կարգավորում բողոքարկման հանձնաժողովի ձևավորումը և նրա գործառույթները, քան առաջարկվող տարբերակում: 

4. Հիմնավորված չէ, թե ինչով է պայմանավորված գործող կարգի 34-րդ կետից տնօրենի աշխատանքային պայմանագրի կնքման ժամկետը հանելը: 

5. Առաջարկում ենք ստանալ ՀՀ Նախագահի աշխատակազմի կարծիքը:
	1.Չի ընդունվել: Նախագծի փոփոխությունը ենթա-դրում է տվյալ դպրոցի զարգացման ծրագրի իրականացման իրատեսական լինելը ներկայացնելը, իսկ գործող կարգի հարցաշարի հարցերին պատասխանեlը գրեթե կրկնում է դպրոցի ղեկավարման համար անցկացվող հավաստագրման մրցույթի բանավոր փուլը:

2. Չի ընդունվել: Հարցը կարգավորված է նախագծի 1-ին կետի 11-րդ ենթակետում:

3. Ընդունվել է:

4. Ընդունվել է: 

5. Ընդունվել է:
	

	3.

	Նախարարական սոցկոմիտե
	1) որոշման նախագծից  հանել 1-ին կետի 6-րդ ենթակետով նոր խմբագրությամբ շարադրվող ՀՀ կառավարության 2010 թ. մարտի 4-ի 
N 319-Ն որոշ​ման 18-րդ կետի 2-րդ եթակետը (ՀՀ կրթության և գիտության նախարարության ներկա​յացուցչի մրցույթի չներկայանալու մասին). 
2)  որոշման նախագծի 1-ին կետի 11-րդ ենթակետով նոր խմբագրությամբ շարադրվող  ՀՀ կառավարության 2010 թ. մարտի 4-ի N 319-Ն որոշ​ման հավելվածի 28-րդ կետի 2-րդ և 3-րդ պարբերություններում  <<նախարարություն>>  բառը փոխարինել <<ՀՀ փոխվարչապետ>> բառերով.

3) որոշման  նախագծի 1-ին կետի 12-րդ ենթակետով նոր խմբագրությամբ շարադրվող  ՀՀ կառավարության 2010 թ. մարտի 4-ի N 319-Ն որոշ​ման  28.1-րդ կետում <<նախարարը>>  բառը փոխարինել <<ՀՀ փոխվարչապետ>> բառերով:
	1. Ընդունվել է:

     2. Ընդունվել է:

      3.Ընդունվել է:


	

	4.
	ՀՀ ֆինանսների նախարարություն
	1. Հիմք ընդունելով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները՝ Նախագծի նախաբանում «ենթակետով» բառն անհրաժեշտ է փոխարինել «կետով» բառով:

2. Նախագծի 1-ին կետի 3-րդ ենթակետով ՀՀ կառավարության 2010 թ. մարտի 4-ի N 319-Ն որոշման 14-րդ կետը նոր խմբագրությամբ շարադրելու դեպքում պարզ չէ, թե որն է խորհրդի կողմից նախարարություն դիմելու պատշաճ կարգը կամ որ մարմնի կողմից է հաստատվել նման կարգ:

3. Նախագծի 1-ին կետի 6-րդ ենթակետով նախատեսվում է ՀՀ կառավարության 2010 թ. մարտի 4-ի N 319-Ն որոշման 22-րդ կետը շարադրել հետևյալ խմբագրությամբ. «Հավակնորդը ներկայացնում է տվյալ հաստատության զարգացման իր ծրագիրը»: Առաջարկում ենք Նախագծի վերը նշված ենթակետով նախատեսել նաև հավակնորդը զարգացման ծրագիրը ներկայացնում է գրավոր, թե՝ բանավոր:

4. Նախագծի 1-ին կետի 9-րդ ենթակետից անհրաժեշտ է հանել «մասնակցելու համար» բառերը՝ կրկնությունից խուսափելու նպատակով:

5. Նախագծի 1-ին կետի 11-րդ ենթակետով նախատեսված 29-րդ կետի խմբագրությունից պարզ չէ, թե ներկայացուցչի բացասական եզրակացության կամ լիազորված մարմնի կամ հավակնորդի կամ խորհրդի անդամի կողմից մրցույթի անցկացման ընթացակարգի վերաբերյալ ՀՀ կրթության և գիտության նախարարին ուղղված գրավոր բողոքի ուսումնասիրության համար ՀՀ կրթության և գիտության նախարարի հրամանով ձևավորված հանձնաժողովի եզրակացության հիման վրա ում կողմից են մրցույթի արդյունքները չեղյալ ճանաչվում:
	1. Ընդունվել է: 

2. Ընդունվել է:

3.Ընդունվել է:

4.Ընդունվել է:

5.Ընդունվել է:


	

	5.
	ՀՀ աշխատանքի և սոցիալական հարցերի նախարարություն
	Առաջարկություններ  և  դիտողություններ

չկան
	
	

	6.
	ՀՀ բնապահպանության նախարարություն
	Առաջարկություններ  և դիտողություններ 

չկան
	
	

	7.
	ՀՀ առողջապահության նախարարություն


	Առաջարկություններ  և դիտողություններ

չկան


	
	

	8.
	ՀՀ էկոնոմիկայի նախարարություն
	Դիտողոություններ և առաջարկություններ չունեն:


	
	

	9.
	 Երևանի քաղաքապետարան
	1.Նախագծի 1-ին կետի 3-րդ ենթակետում առաջարկում եմ «խորհուրդ» բառը փոխարինել «խորհրդի նախագահը» բառերով։ Բացի այդ պարզ չէ, թե ինչ է նշանակում «պատշաճ կարգով» արտահայտությունը։ Եթե խոսքր գնում է գրավոր տեղեկացման մասին, ապա ինչ է նկատի ունեցվում՝ նախարարությունում գրությունր մուտք լինելու օրը, թե փոստի ծառայությանն այն հանձնելու օրը, ինչը էական նշանակություն ունի ժամկետների հաշվարկման առումով։
Նշվածից բացի, կարծում եմ, որ խորհրդի նախագահի կողմից պետք է գրավոր պատշաճ ծանուցմամբ իրազեկվեն նան խորհրդի անդամները և լիազորված մարմինը։
վերոգրյալով պայմանավորված անհրաժեշտ է խմբագրել Նախագծի 1-ին կետի 3-րդ ենթակետը։
2.           Նախագծի   1-ին   կետի   3-րդ   և   4-րւյ   ենթակետերում   նշված   ժամկետները
վերանայման կարիք ունեն, քանի որ մի դեպքում՝ հետաձգված մրցույթի մասին խորհրդի նախագահը պետք է ծանութի նախարարությանը առնվազն 5 աշխատանքային օր առաջ. այն դեպքում, երբ մրցույթը հետաձգվում է մեկ անգամ ն ռչ ավելի, քան հինգ աշխատանքային օրով։
Ստացվում է այնպես, որ մրցույթը կարող է հետաձգվել՝ օրինակ՝ երեք աշխատանքային օրով, ինչը բացառում է հետաձգված մրցույթի մասին նախարարությանն առնվազն 5 աշխատանքային օր առաջ ծանուցելու պայմանը։
Րացի այդ, խմբագրման կարիք ունի նաև ԼԼ կառավարության 2010 թվակաևի մարտի 4-ի Ւ4 319-Ն որոշմամբ հաստատված կարգի (այսուհետ՝ կարգ) 15-րդ կետը, քանի որ գործող խմբագրությամբ այն պրակտիկորեն իրագործելի չէ, քանի որ հավակնորդը կարող է իմանալ ևերկայացուցչի բացակայության մասին մրցույթի •օրը։՝՚՝Պարզ չէ թե հավակնորդի կողմից ներկայացվող պահանջը փևելու է գրավոր, թե բանավոր, պահանջի առկայության դեպքում մրցույթը հետաձգվում է, թե ոչ, եթե այո, ապա քանի օրով։
3.        Նախագծով կարգավորված չեն այն դեպքերը, երբ մրցույթին մասնակցելու համար  ներկայացվել է միայն մեկ  հայտ  և  հավակ-նորդը չի  ներկայացել մրցույթին՝ ընտրությանը, ուստի անհրաժեշտ է այդ մասով կամ լրացում կատարել Նախագծի 1-ին կետի 4-րդ ենթակետում կամ Նախագծի 1-ին կետի 5-րդ և 9-րդ ենթակետերում կատարել համապատասխան փոփոխություններ ե/կամ լրացումներ։
4.           Նախագծով   կարգավորված   չէ   հետաձգված   մրցույթին   նս   ներկայացուցչի
չներկայանալու հետ կապված հետևանքները, որոնք առաջարկում եմ նախատեսել։
5. Նախագծի 1-ին կետի 5-րդ ե 9-րդ ենթակետերում «նախարարություն է» բառը փոխարինել «նախարարություն, իսկ Երնանի ենթակայության դպրոցների մասով՝ Երևանի քաղաքապետիև է» բառերով՝ հիմք՝ IX կառավարության 29.05.2009թ. հ. 604-Ն որոշման 2-րդ կետ։

6.           Կարգի    19-րդ   կետում   «երկօրյա   ժամկեռում»   բառերը   առաջարկում   եմ
վտխարինել «մեկ աշխատանքային օրվա ընթացքում» բառերով և հանել «պետական» բառը։
7.           Նախագծի   1-ին   կետի   6-րդ   ենթակետի   խմբագրությունից   պարզ   չէ,   թե
զարգացման ծրագիրր ներկայացվում է գրավոր, թե ոչ։
8.           Նախագծի 1-ին կետի 10-րդ ենթակետը շարադրել հետևյալ խմբագրությամբ.
«10) Սույն կարգի 18.1՝իև և 28-րդ կետերով ևախատեսված դեպքերում ներկայացված փաստաթղթերի հիման վրա, 5 աշխատանքային օրվա ընթացքում՝
1) նախարարր մարզպետին առաջարկում է հավակևորդևերից որևէ մեկի թեկնածությունը՝ օրենքով սահմանված կարգով աշխատանքային պայմանագիր կնքելու համար.
2) Երևաևի քաղաքապետը՝ Երևանի ենթակայության դպրոցի տնօրենի թափուր պաշտոնի հավակնորդներից մեկի հետ օրենքով սահմանված կարգով աշխատանքային պայմանագիր է կնքում։»։
9.             Նախագծի  1-ին կետի  11-րդ ենթակետը (կարգի 29-րդ կետի առաջարկվող
խմբագրության 2-րդ ենթակետից) « ՀՀ կրթության ե գիտության նախարարին» բառերից հետո լրացնել «, իսկ Երևանի ենթակայության դպրոցների մասով՝ Երևանի քաղաքապետին» բառերով, իսկ «Հայաստանի հանրապետության կրթության ե գիտության նախարարի հրամանով» բառերից հետո լրացնել «, իսկ Երևանի ենթակայության դպրոցների մասով՝ Երևաևի քաղաքապետի որոշմամբ» բառերով։
Առաջարկում եմ նախատեսել նաև մրցույթի արդյուևքները չեղյալ ճանաչելու հետևանքները, քանի որ մրցույթին կարող են մասնակցել 2 ն ավելի հավակնորդներ։
10. Նախագծի 1-ին կետի 13-րդ ենթակետը «և 33-րդ» բառերը փոխարինել «, 33-րդ և 34-րդ» բառերով։
11.       Նախագծի 1-ին կետի 14-րդ ենթակետը հանել։
	1.Ընդունվել է:

2.Ընդունվել է:

3. Ընդունվել է: 

4.Չի ընդունվել: 

5.Չի ընդունվել:

6.Ընդունվել է: Փոփոխությունն արվել է 14-րդ կետում:

7.Ընդունվել է:
8.Չի ընդունվել:

9.Չի ընդունվել
10.Չի ընդունվել:
11.Չի ընդունվել:
	5. Կրթության և գիտության նախարարությունը տվյալ դեպքում հանդես է գալիս որպես կրթության կառավարման պետական լիազորված մարմին և նախագծի 18.1 և 28-րդ կետերով առաջարկվող կարգավորումները նույն նպատակն ունեն և վերաբերում են բոլոր պետական ուսումնական հաստատությմուններին` անկախ դրանց ենթակայությանը:  



	10.
	ՀՀ տարածքային կառավարման նախարարություն/ՀՀ Արագածոտնի մարզպետարան/
	1) 18-րդ կետը շարադրել նոր խմբագրությամբ. 
<<18. Խորհրդի որոշմամբ մրցույթը հետաձգվում է մեկ անգամ և ոչ ավելի, քան հինգ աշխատանքային օրով, եթե`
     1) խորհրդի նիստը իրավազոր չէ,  

     2) ներկայացուցիչը չի ներկայացել մրցույթին:>>

Առաջարկում ենք ավելացնել 

3)  Մրցույթը հինգ աշխատանքային օրով հետաձգելուց հետո , խորհուրդը  էլեկտրոնային փոստով դիմում է  ՀՀ ԿԳ նախարարին  կրկնակի մրցույթի անցկացման համար (նշելով մրցույթի անցկացման օրը, ժամը և վայրը)  պահանջելով պետական  լիազորված  մարմնի ներկայացուցիչ :

9) <<28. Եթե մրցույթին մասնակցելու համար մասնակցելու համար դիմել է մեկ հավակնորդ և մրցույթում հաղթող չի ճանաչվել, ապա կրկնակի քվեարկություն չի անցկացվում և, սույն կարգի համաձայն, հայտարարվում է նոր մրցույթ:

Առաջարկում ենք. 
Նշված պարբերությունից հանել կրկնակի գրված << մասնակցելու համար>> բառերը:

	Ընդունվել է:
	Համապատասխան փոփոխություններ կատարվել են նախագծի 1-ին կետի 3-րդ ենթակետում /14-րդ կետի խմբագրության մեջ/ և 11-րդ ենթակետում:

	11.
	ՀՀ արդարադատության նախարարություն

/պետական փորձագիտական եզրակացություն/
	 1. Նախագծի նախաբանում անրաժեշտ է հղում կատարել ՀՀ կառավարության 2014 թվականի հունվարի 9-ի N 10-Ն որոշմանը, քանի որ նախագծի ընդունման անհրաժեշտությունը բխում է հիշյալ իրավական ակտից:

2. Նախագծի 1-ին կետում անհրաժեշտ է «լրացումները» բառը փոխարինել «լրացում» բառով, քանի որ նախագծով մեկ լրացում է նախատեսված:

3. Նախագծի 1-ին կետի 6-րդ ենթակետում անհրաժեշտ է «կետով» բառից հետո լրացնել «հետևյալ բովանդակությամբ» բառերը` համաձայն «Իրավական ակտերի մասին» ՀՀ օրենքի 70-րդ հոդվածի պահանջների:

 4.Նախագծի 1-ին կետի 8-րդ ենթակետով կատարվող փոփոխությունն անհասկանալի է, քանի որ վերջինս ամբողջությամբ կրկնում է 22-րդ կետի դրույթները: Այս առումով անհրաժեշտ է խմբագրել նախագծի հիշյալ ենթակետը:

	1.Ընդունվել է :

2.Ընդունվել է :

3.Ընդունվել է :

4.Ընդունվել է :
	

























































































































































